
Waqt I-attivita tal- mlxegh/a ta’ xemghat Jidhru whud mit-tfal i hadu sehem fuq iz-zuntier tal-Knisja Bazilika

ta’ San Pietru u San Pawl/

Mixghela ta’ Xemghat fin-Nadur

Fl-okkazjoni tas-Sena Ewro-
pea ghall-Glieda kontra I-Fagar u
I-Eskluzjoni Socjali kif ukoll il-Jum
Internazzjonali ghall-Eradikazzjoni
tal-Faqar, il-Kunsill Lokali tan-
Nadur flimkien mal-Caritas Malta
inghaqdu u organizzaw mixeghla
ta’ xemghat. Din kienet parti mil-
kampanija tal-Caritas ‘llqa I-Isfida:
Gib il-Faqar fix-Xejn'. In-Nadur in-
ghagad ukoll ma’ bosta lokalitajiet
ofra madwar |-Ewropa fl-attivita
‘Ghaxar Miljun Kewkba’ organiz-

zata minn Caritas Ewropa.
[I-mixeghla saret nhar il-Hadd,
17 ta’ Ottubru. Din kienet gurnata li
fiha n-nies tal-Parroc¢a tan-Nadur
kienu mistiedna biex ghal quddie-
sa ta’ filghaxija ta’ dan il-jum jiehdu
xemgha maghhom biex jixeghluha
fil-Pjazza San Pietru u San Pawl.
Matul din |-attivita saret gabra ghal
min hu fqir. Wagqt illi I-Kunsill taz-
Zghazagh tan-Nadur gabar firem
ghal petizzjoni tal-Caritas Europa
kontra |-fagar u l-eskluzjoni so¢-

jali li ser tintbaghat lill-Kummisjoni
Ewropea.

Wagqt [-attivita fil-Pjazza Joe
Portelli u Joseph Azzopardi ghan-
new fuq il-kitarra ghanjiet ta’
mhabba. Wagqt li Joseph Attard
mexxa Power Point fuq il-fagar u
b’informazzjoni dwar dak i jista’
jsir sabiex jista’ jigi miggieled il-
faqar.

Prezenti kien hemm ukoll is-
Sidnku tal-Lokalita Miriam Portelli
u |-Arcipriet Mons. Jimmy Xerri.

MINN
GHAWDEX

ma’
Charles

Spiteri

Zfin mill-Lucky Stars Dancers

Festa ta’ Kristu Sultan

Fl-okkazjoni ta’ jum is-solennita
ta’ Kristu Sultan tal-Holgien kollu,
nhar il-Hadd 17 ta’ Ottubru, fil-Knis-
ja ta’ Gesu Nazzarenu, fix-Xaghra,
ittella’ programm b’gima lejn Kristu
Sultan.

FI-10.30 ta’ filghodu, ir-Rettur
tas-Seminarju tal-Qalb ta’ Gesu,
Dun Daniel Xerri ¢&celebra qud-
diesa ghaz-zghazagh animata
minn Claudio Laferla tal-Moviment
Karizmatiku Malti. Fis-siegha ta’
wara nofsinhar bdiet |-adorazzjoni
quddiem GeslU Sagramentat. Fl-
4.30 ta’ filghaxija, Mons Isqof Mario
Grech mexxa Koncelebrazzjoni
solenni flimkien mal-Arcipriet tal-
Parroc¢a Mons Carmelo Refalo,
mal-Kapitlu u I-kleru kif ukoll mar-
Rettur ta’ din il-Knisja Dun Anton
Refalo. Wara saret purcissjoni
b'Gesu Ewkaristija. Akkumpanjat
I-purcissjoni I-Banda Victory b’daqq
ta’ innijiet Ewkaristici. Wara nghatat
il-Barka Sagramentali fil-Pjazza ta’
quddiem il-Knisja.

Imbaghad ittellghet serata di-
vertenti  fil-Pjazza ta’ quddiem

il-Knisja ta’ Gesu Nazzarenu, bis-
sehem tat-Team Umoristiku tal-
Programm Zoo’, il-grupp ‘Cash and
Band’, il-kantanti Diana Michaela,
Francesca Borg, Matthew Xuereb
u Joe Portelli kif ukoll il-Kor Santa
Klara t'Assisi, flimkien maz-zeffiena
J.A. Dancers u Lucky Stars Danc-
ers. Sara Said grat poezija ‘Lil Gestl
Nazzarenu’. Kien hemm ukoll Wine
Tasting Competition u Wine and
Pizza Party. Is-Serata tmexxiet
mill-prezentatur Tony Grech.

ll-grupp ‘Cash and Band’

Carmel Theuma, it-tieni mix-xellug, jispjega dak esebit

Wirja varjata

Fic-Centru ghall-Kultura u I-Arti fic-Cittadella, I-artist Ghawdxi Carmel
Theuma ged jesebixxi t-tielet wirja personali bl-isem “Chasing the pas-
sion”. Tmienja u tletin bi¢¢a xoghol kienu jinsabu ghall-wiri. It-tema ta’
din il-wirja hi wahda varjata u li tikkonsisti f'arti figurattiva kif ukoll diversi
postijiet f Ghawdex. Kif jindika it-titlu tal-wirja, I-imhabba li Theuma ghan-
du ghall-arti ssir passjoni, wagt li jittratta s-suggetti tieghu b’dozi imhallta
ta’ realta, surrealta u fantasija.

Il-wirja li fethet nhar il-Gimgha 15 ta’ Ottubru mill-Ministru ghal Ghaw-
dex, Giovanna Debono, ser tibga’ miftuha sal-Hamis 4 ta’ Novembru.

Mix-xellug jidhru Karista, Emilia, Pawlina, Anton, Maria Lourdes
(Dessie), Kelinu, Lina, Rose Ann u Dun Loretu

Maria Assunta Tabone taghlaq
Mitt Sena

Maria Assunta (Sunta) Tabone ¢c¢elebrat eghluq il-mitt sena taghha.
Sunta twieldet Ghajnsielem u marret togghod in-Nadur meta zzewget lil
Salvu Tabone tas-Sangilott fl-1937. Bejniethom rabbew tnax, tmint ib-
niet u erba’ subien. lllum tlieta minnhom, Maria Rita, Agnesa u Guieppi,
ghaddew ghal hajja m’Alla. L-ohrajn kienu kollha prezenti ghall-quddiesa
li giet iccelebrata fid-dar taghha fi Triq it-Tramuntana. Karista, Lina u Des-
sie gew mill-Awstralja, Kelinu gie mill-Amerika. Kien hemm ukoll neputi-
jiet (tfal tat-tfal) mill-Awstralja u I-Amerika. Prezenti wkoll kienet il-familja
kollha fGhawdex u numru ta’ sacerdoti tal-parrocca li kkoncelebraw kif
ukoll bosta hbieb u girien.

Dizzjunarju - Tezawru gdid bil-Malti
ta’ Mario Serracino-Inglott - Hard Cover

Waslilna Dizzjunarju-Tezawru gdid
bil-Malti ta’ Mario Serracino Inglott.
Dizzjunarju tajjeb hafna ghall-uzu
ta’ kull Malti
Dan id-Dizzjunarju jinsab ghall-bejgh
mill-Uffic¢ju ta’ The Maltese Herald
PO Box 330 Merrylands NSW 2160
jew billi ¢cemplu fuqg (02) 9637 9992
Prezz ta’ $45 u zidu $10 ghall-posta.

Dan hu d-Dizzjunarju li ged jintuza ghat-Tisliba taghna

